
[᭑᭓ 13B]

᭑᭓

ᬓᬳᬮᬸᬲ᭄᭞ᬘᬳᬶᬧᬢᬶᬄᬗᬯᬶᬮᬗᬂ᭞ᬩ᭄ᬮᬶᬧᬘᬂᬗ᭄ᬯᬗᬸᬦ᭄ᬋᬱᬶ᭞ᬫᬩᭀᬚᬡ᭄ᬦ᭞ᬫᬦᬸᬳᬸᬃᬧᬤᬦ᭄ᬤᬵᬧᬢ᭄ᬧᬢ᭄᭟᭐᭟ᬳ᭄ᬦᬾᬘᬳᬶᬤᬃᬫ᭄ᬫᬬᬸᬤ᭞ᬜᬮᬄᬘᬳᬶᬧᬘᬂᬫᬸᬮᬶᬄ᭞ᬤᬶᬲᬸᬯᬸᬤ᭄ᬩᬧ

ᬫᬩᬺᬲᬶᬳ᭞ᬤᬶᬢᬸᬘᬳᬶᬮᬯᬸᬢ᭄ᬫᬸᬮᬶᬄ᭞ᬤᬃᬫ᭄ᬫᬬᬸᬤᬫᬢᬸᬃᬲᬶᬗ᭄ᬕᬶᬄ᭞ᬢᬶᬢ᭄ᬬᬳᬂᬗᬶᬭᬶᬂᬬᬸᬦ᭄ᬲᬂ᭠ᬧ᭄ᬭᬪᬹ᭞ᬢᬶᬢ᭄ᬬᬂᬫᭂᬫᬦᬄᬗᬦ᭄ᬢᭀᬲᬂ᭞ᬲᬓᬃᬬ᭄ᬬᬦ᭄ᬳᬶᬤᬲᬗ᭄ᬳᬚᬶ᭞ᬲᬧᬸᬦᬧᬶ᭞ᬫᬯᬲ᭄ᬢᬋᬱᬶᬩᭀ᭠

ᬚᬦ᭟᭐᭟ᬓ᭄ᬜᬶᬂᬧᬢᬶᬄᬲᬸᬭᬚᬬ᭞ᬩᭀᬬᬤᬸᬭᬸᬂᬳᬤᬶᬫᬗ᭄ᬕᬶᬄ᭞ᬓᬃᬬ᭄ᬬᬧᬗᬺᬱᬶᬩᭀᬚᬡ᭞ᬳᬶᬤᬃᬫ᭄ᬫᬬᬸᬤᬜᬯᬸᬭᬶᬦ᭄᭞ᬤᬸᬭᬸᬂᬧᬶᬲᬦ᭄ᬢᬶᬢ᭄ᬬᬂᬫᬗ᭄ᬕᬶᬄ᭞ᬓᬃᬬ᭄ᬬᬋᬱᬶᬩᭀᬚᬡᬭᬢᬸ᭞

ᬬᬯᬢᬫᬗ᭄ᬕᬸᬄᬢᬸᬢᬸᬭᬦ᭄᭞ᬬᬦ᭄ᬳᬶᬤᬰ᭄ᬭᬶᬪᬹᬨᬢ᭄ᬣᬶ᭞ᬗᬦ᭄ᬤᬶᬓᬬᬂ᭞ᬯᬢᭂᬓ᭄ᬳᬕᬸᬂᬦᬗᬸᬦ᭄ᬬᬚ᭄ᬜ᭟᭐᭟ᬩᭀᬬᬳᬸᬦᬶᬂᬢᬶᬢ᭄ᬬᬂᬭᬶᬂᬓᬃᬬ᭄ᬬ᭞ᬲᬳᬢ᭄ᬫᬦᬄᬢᬶᬢ᭄ᬬᬂᬫᬗ᭄ᬓᬶᬦ᭄᭞ᬗᬯᬸᬮᬂᬭᬶᬂᬘᭀ᭠

[᭑᭔ 14A]

ᬓᭀᬃᬳᬶᬤᬾᬯ᭞ᬭᬶᬂᬧᬗ᭄ᬮᬶᬗ᭄ᬕᬦ᭄ᬰ᭄ᬭᬶᬪᬹᬨᬣᬶ᭞ᬓᬮᬶᬄᬲ᭄ᬯᬾᬘᬦᬾᬢᬦ᭄ᬫᬭᬶ᭞ᬗᬯᬸᬮᬬᬂᬚᬢ᭄ᬫᬤᬸᬲᬸᬦ᭄᭞ᬢᬫ᭄ᬩᭂᬢ᭄ᬓᬢᬸᬦ᭄ᬫᬦᬄ᭞ᬦᬾᬫᬗ᭄ᬓᬶᬦ᭄ᬢᬶᬢ᭄ᬬᬗᬯᬶᬢᬶᬦ᭄᭞ᬦᬯᬶᬲᬶᬤ᭞ᬳᬦ᭄ᬢᬸᬓ᭄ᬢᬶᬢ᭄ᬬᬂᬫᬗᬶ᭠

ᬭᬶᬗᬂ᭟᭐᭟ᬤ᭄ᬯᬦᬶᬂᬯ᭄ᬗᬶᬓᬮᬢ᭄ᬓ᭞ᬲᬂᬦᬢ᭄ᬣᬦᬸᬮᬶᬓᬧᬸᬭᬶ᭞ᬳᬶᬤᬃᬫ᭄ᬫᬬᬸᬤᬓᭂᬚᬩ᭞ᬲᬋᬂᬮᬯᬦ᭄ᬲᬶᬭᬧᬢᬶᬄ᭞ᬓᬧᬲᬗ᭄ᬕ᭄ᬭᬳᬦ᭄ᬫᬗ᭄ᬭᬭᬶᬲ᭄᭞ᬳᬾᬦᬓ᭄ᬤᬾᬦᬶᬭᬢᬸᬫ᭄ᬓᬸᬮ᭄᭞ᬲᬫ᭄ᬩᬶᬤᬾᬦᬶᬭᬭᬭᬲᬦ᭄᭞ᬳᬶᬤᬃ

ᬫ᭄ᬫᬬᬸᬤᬫᬚᬶᬜ᭄ᬚᬶᬦ᭄᭞ᬫᭂᬦᬓᭀᬦᬂ᭞ᬫᬤᬦ᭄ᬓᬃᬬ᭄ᬬᬋᬱᬶᬬᬚ᭄ᬜ᭟᭐᭟ᬧᬢᬶᬄᬲᬸᬭᬚᬬᬗᬸᬘᬧ᭄᭞ᬲᬗ᭄ᬕᬃᬢᬯᬂᬯᬗᬸᬦᬂᬳᬤᬶ᭞ᬫᬦᬸᬢᬸᬃᬳᬶᬤᬲᬂᬤ᭄ᬯᬶᬚ᭞ᬫᬗ᭄ᬤᬲᬫᬶᬫᬗ᭄ᬭᬯᬸᬳᬶᬦ᭄᭞ᬳᬢᬸᬭᬶ

ᬦ᭄ᬩᭀᬚᬡ᭄ᬦᬲᬫᬶ᭞ᬫᬶᬯᬄᬧᬸᬡ᭄ᬬᬭᬸᬦ᭄ᬢᬸᬢᬦ᭄ᬳᬶᬧᬸᬦ᭄᭞ᬦᬾᬫᬦᬶᬳᬤᬶᬢᬢᬲᬂ᭞ᬤᬶᬩᬜ᭄ᬘᬶ᭠ᬗᬄᬢᭀᬗᭀᬲ᭄ᬳᬤᬶ᭞ᬳᬚᬓ᭄ᬩᭂᬮᬶ᭞ᬲᬫ᭄ᬩᬶᬮᬂᬗᬢᬸᬭᬂᬧᬸᬡ᭄ᬬ᭟᭐᭟ᬲ᭄ᬫᭂᬂᬳᬶᬧᬢᬶᬄᬦᬩ᭄ᬤᬩᬂ᭞ᬧᬘᬂᬧᬸ᭠

